
ᐱᓕᕆᖃᑎᒌᒃᓂᖅ ᐊᔪᕐᓴᓗᐊᖃᑦᑕᕐᓂᖅ ᓄᖅᑲᐅᒥᖁᑦᓗᒍ  
(ᐊᖏᖅᑕᐅᔪᖅ ᒪᐃ 16, 2013) 

 
ᐱᒋᐊᕐᓂᖓ  

 
ᐊᖏᖅᑕᐅᓯᒪᑦᓗᓂ ᑕᒪᓐᓇ ᒐᕙᒪᖓᓄᑦ ᓄᓇᕗᑦ ᐊᖏᖅᓯᒪᑦᓗᑎᒃᓗ 
ᐃᖕᒥᓂᕐᓱᑦᓯᐊᕈᓐᓇᕐᓂᕐᒥᒃ ᐊᒻᒪ ᐱᖅᑯᓯᑦᑯᑦ ᐊᒻᒪ ᐃᓅᓯᖃᑦᓯᐊᕆᐊᖃᕐᓂᖏᓐᓄᑦ ᐃᓄᐃᑦ 
ᐅᖃᐅᓯᕆᔭᐅᓯᒪᔪᑦ ᒪᓕᒃᓗᒋᑦ ᓄᓇᕗᒥ ᓄᓇᑖᕐᓂᒃᑯᑦ ᐊᖏᐅᑎᖓᓂ;  
 
ᑕᒪᒃᑯᐊ ᖃᐅᔨᒪᑦᓗᒋᑦ ᐃᓄᐃᑦ ᐱᔪᓐᓇᐅᑎᖏᑦ, ᒪᓕᒃᓗᒍ ᓇᓴᐅᑎᖃᕐᑐᒥ 32  ᑕᕙᓂ 
ᓄᓇᕗᒥ ᓄᓇᑖᕐᓂᕐᒧᑦ ᐊᖏᐅᑕᐅᔪᒥ; ᐃᓚᐅᓂᖃᕈᓐᓇᕐᑎᑕᐅᓗᑎᒃ ᐱᕙᑦᓕᐊᔭᐅᓂᖓᓂ 
ᑕᒪᓐᓇ ᐃᓄᓯᖃᑦᓯᐊᕐᓂᕐᒧᑦ ᐊᒻᒪ ᐃᓕᖅᑯᓯᐅᑉ ᐊᑐᕐᑕᐅᓂᖓᒍᑦ ᒐᕙᒪᓕᕆᓂᕐᒧᑦ ᐊᒻᒪ 
ᐋᖅᑭᒃᓱᐃᔪᓐᓇᕐᓗᑎᒃ ᐃᓄᓯᓕᕆᓂᕐᒧᑦ ᐊᒻᒪ ᐱᖁᓯᓕᕆᓂᕐᒧᑦ ᐊᐅᓚᑕᐅᖃᑕᕐᑐᓄᑦ ᐊᒻᒪ 
ᐱᔨᑦᓯᕋᐅᑎᓄᑦ, ᐃᓚᐅᓗᓂ ᑕᒪᓐᓇ ᖃᓄᖅ ᐊᐅᓚᑕᐅᓂᖃᕐᓂᐊᕐᒪᖔᖅ ᐋᖅᑭᒃᓱᐃᓂᖅ.  
 
ᐊᖏᖅᓯᒪᑦᓗᑎᒃ ᑖᒃᑯᐊ ᒐᕙᒪᒃᑯᑦ ᓄᓇᕗᒥ ᐊᖏᖃᑎᒌᑦᓯᐊᕐᐴᒃ ᑕᒪᕐᒥᒃ ᑕᒪᑦᓱᒥᖓ 
ᐊᐅᓚᑎᑦᓯᓂᐊᕐᓗᑎᒃ ᑖᓐᓇᓗ ᒪᓕᒃᑕᐅᔭᕆᐊᖃᕐᓂᖓ ᓈᓴᐅᑎᓕᒃ 32  ᐊᒻᒪ ᑭᒃᑯᓕᒫᓂᒃ 
ᖃᐅᔨᒪᑲᐃᓯᐊᖃᑕᕐᓗᑎᒃ ᐊᒻᒪ ᑲᑐᑦᔨᖃᑎᒌᒃᓗᑎᒃ ᑕᒪᑐᒥᖓ ᐊᔪᕐᓴᓂᐅᖃᑕᕐᑐᒥᒃ 
ᓄᖅᑲᐅᒥᑎᑦᓯᓇᓱᐊᕐᓗᑎᒃ;  
 
ᐃᖃᔪᕐᑐᐃᓂᖏᑦ ᒐᕙᒪᖓ ᓄᓇᕗᑦ ᐊᖏᖅᓯᒪᑦᓗᑎᒃᓗ ᒪᓕᒃᓗᒋᑦ ᑕᒪᑉᑕᒦᑦᑑᑉ ᑕᒪᓐᓇ 
ᑲᒪᒋᔭᐅᖁᓪᓗᒍ ᐱᓇᓱᐊᕐᑕᐅᓗᓂ ᐊᔪᖅᓴᕐᓂᐅᖃᑦᑕᕐᑐᖅ ᑕᒪᓐᓇ ᓄᖅᑲᐅᒥᖁᓪᓗᒍ 
ᑕᒪᒃᑯᐊ ᐱᕙᑦᓕᐊᑎᑕᐅᓕᕐᑎᑦᓗᒋᑦ ᐊᐅᓚᔪᑕᐅᓂᐊᕐᑐᑦ ᐸᕐᓇᑕᐅᔪᑦ ᐊᒻᒪ ᖃᓄᖅ 
ᑮᓇᐅᔭᖃᕐᑎᑕᐅᖃᑕᕐᓂᐊᕆᐊᖓᓂᒃ.  
 
ᑕᒪᓐᓇ ᖃᐅᔨᒪᑦᓗᒍ ᐱᓪᓚᕆᐅᓂᖓ ᓄᓇᓕᐅᔪᓂᒃ ᐊᐅᓚᑕᐅᓂᐊᕐᓗᓂ ᐊᒻᒪ 
ᐊᑐᕐᑕᐅᓂᐊᕐᓗᑎᒃ ᑕᒪᒃᑯᐊ ᑐᓴᐅᒪᑦᓯᓯᐊᖃᑦᑕᕐᓂᐅᔪᖅ ᓄᓇᓕᒃᓂ ᑲᑐᑦᔨᖃᑎᒌᖏᑎᒍᑦ 
ᑕᒪᓐᓇ ᓯᕗᒧᐊᒃᑕᐅᑦᓯᐊᖁᓪᓗᒍ ᑕᒪᓐᓇ ᐊᔪᕐᓴᓗᐊᕐᓂᐅᖃᑕᕐᑐᖅ; ᐊᒻᒪ  
 
ᑕᒪᓐᓇ ᖃᐅᔨᒪᑦᓗᒍ ᑖᓐᓇ ᒪᑭᒪᓂᖅ ᐸᕐᓇᑕᐅᓯᒪᔪᖅ ᑕᒪᓐᓇ ᐃᑲᔫᑎᖃᕐᓂᐊᕐᒪᑦ 
ᓄᓇᕗᒥᐅᓄᑦ ᐃᓚᐅᓂᖃᕐᑐᓄᑦ ᑭᒃᑯᓕᒫᓄᑦᓗ ᑲᑎᒪᐅᑕᐅᖃᑕᕐᓗᓂ ᑕᒪᓐᓇ 
ᐱᕙᑦᓕᐊᔭᐅᓕᕐᑎᑦᓗᒍ ᓄᓇᕗᒥ ᐊᔪᕐᓴᓗᐊᕐᓂᐅᖃᑕᕐᑐᖅ ᓄᖅᑲᐅᒥᖁᓪᓗᒍ;  
 
ᑖᓐᓇ ᑲᒥᓯᓇᖓ ᓄᓇᕗᑦ, ᐅᖃᐅᔭᐅᓯᒪᓂᓂ ᐊᒻᒪ ᐊᖏᖅᑕᐅᓂᓂ ᒪᓕᒐᓕᐅᕐᑎᓄᑦ; 
ᐆᒥᖓ ᐊᑐᓕᕐᑎᑦᓯᕗᖅ:  

ᑐᑭᖏᑦ  
 
ᑐᑭᖏᑦ  
1. ᐅᕙᓂ ᐱᖁᔭᒥ,  
 
ᑕᑦᓕᒪᓄᑦ ᐊᕐᕌᒍᓄᑦ ᑕᒪᓐᓇ ᐊᔪᕐᓴᓗᐊᕐᓂᐅᖃᑕᕐᑐᖅ ᓄᖅᑲᐅᒥᖁᑦᓗᒍ ᐸᕐᓇᑕᐅᔪᖅ” 
ᑐᑭᓕᒃ ᑕᑦᓕᒪᓄᑦ ᐊᕐᕌᒍᓄᑦ ᐊᔪᕐᓴᓗᐊᕐᓂᐅᖃᑕᕐᑐᖅ ᓄᖅᑲᐅᒥᖁᑦᓗᒍ ᐸᕐᓇᑕᐅᓯᒪᔪᖅ 
ᑲᑎᒪᔪᓄᑦ ᐋᖅᑭᒃᓱᕐᑕᐅᖃᑦᑕᕐᑐᖅ ᑐᑭᓯᒪᖃᑦᑕᐅᑎᓂᕐᒥᒃ ᐊᑐᕐᓱᑎᒃ ᐊᒻᒪ ᒪᓕᒃᓱᑎᒃ 
ᑖᑦᓱᒥᖓ ᒪᑭᒪᓂᖅ ᐸᕐᓇᑕᐅᔪᖅ;  
 
 “ᑐᑭᓯᒪᖃᑦᑕᐅᑎᓂᕐᒥᒃ ᐊᑐᕐᓱᑎᒃ” ᑕᒪᓐᓇ ᑐᑭᓕᒃ ᑐᑭᓯᒪᖃᑕᕐᑎᓂᒃᑯᑦ ᐊᑐᕐᓱᑎᒃ 
ᓄᓇᕗᒥ ᑲᑎᒪᐅᑕᐅᖃᑕᕐᓱᓂ ᑕᒪᓐᓇ ᐊᔪᕐᓴᓗᐊᖃᑦᑕᕐᓂᐅᔪᖅ ᓄᖅᑲᐅᒥdᑦᓗᒍ 
ᐊᖏᖃᑎᒌᒍᑕᐅᓚᐅᕐᑐᖅ ᓄᓇᕗᑦ ᒐᕙᒪᖓᓄᑦ ᐊᒻᒪ ᓄᓇᕗᑦ ᑐᓐᖓᕕᒃᑯᓐᓂᑦ ᑕᐃᓱᒪᓂ 
ᐆᑐᐱᕆ 24, 2012;  
 
 “ᒥᓂᔅᑕ” ᑐᑭᖃᕐᑐᖅ ᒥᓂᔅᑕᐅᔪᒥᒃ ᑲᒪᒋᔭᖃᕐᑐᒥᒃ ᐊᔪᕐᓴᓗᐊᖃᑦᑕᕐᓂᐅᔪᖅ 
ᓄᖅᑲᐅᒥᖁᑦᓗᒍ;  
 
 “ᑲᑎᒪᖃᑎᒌᖃᑦᑕᕐᑐᑦ” ᑐᑭᓕᒃ ᓄᓇᕗᒥ ᑲᑎᒪᖃᑎᒌᖃᑦᑕᕐᑐᑦ ᑕᒪᓐᓇ 
ᐊᕐᔪᕐᓴᕐᓂᐅᓗᐊᖃᑦᑕᕐᑐᖅ ᓄᖅᑲᐅᒥᖁᑦᓗᒍ ᑖᒻᒪᓐᓇ ᐋᖅᑭᒃᑕᐅᓯᒪᔪᖅ 
ᑐᑭᓯᒪᖃᑦᑕᐅᑎᓂᒃᑯᑦ.  
 
 “ᑖᓐᓇ ᒪᑭᒪᓂᕐᒧᑦ ᐸᕐᓇᑕᐅᓯᒪᔪᖅ” ᑐᑭᓕᒃ ᑖᓐᓇ ᒪᑭᒪᓂᕐᒧᑦ ᐸᕐᓇᑕᐅᓯᒪᔪᖅ: 
ᑲᑐᑦᔭᐅᑦᓗᓂ ᐊᐅᓚᑦᓯᔪᑕᐅᔪᖅ ᐊᔪᕐᓴᓗᐊᖃᑦᑕᕐᓂᕐᒧᑦ ᐱᑦᔪᑎᓕᒃ, ᓴᖅᑭᑕᐅᓚᐅᕐᓯᒪᔪᖅ 
ᑖᓐᓇ ᕕᕗᐊᕆ 24, 2012  ᓄᓇᕗᑦ ᒐᕙᒪᖓᓄᑦ ᐊᒻᒪ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ.   
 
ᐱᑦᔪᑎᒋᔭᖓ  
2. ᑕᒪᓐᓇ ᐱᑦᔪᑎᒋᔭᖓ ᐆᒪ ᐱᖁᔭᐅᑉ ᐱᖁᔭᓕᐊᖑᕙᑦᓕᐊᔪᖅ ᐊᖏᖅᑕᐅᓯᒪᔪᖅ 
ᓄᓇᕗᖅ ᒐᕙᒪᖓᓄᑦ ᐃᓚᐅᓂᐊᕐᑎᑦᓗᒋᑦ ᓄᓇᕗᑦ ᑐᓐᖓᕕᒃᑯᓐᓄ, ᐃᓄᐃᑦ 
ᑲᑐᑦᔨᖃᑎᒌᖏᓐᓄᑦ, ᐊᓯᖏᓄᑦ ᒐᕙᒪᐅᔪᓄᑦ, ᒐᕙᒪᓄᑦ ᐃᓕᖓᖏᑦᑐᓄᑦ ᑲᑐᑦᔨᖃᑎᒌᓄᑦ 
ᐊᒻᒪ ᓇᖕᒥᓂᖅ ᑮᓇᐅᔭᓕᐅᕐᑐᓄᑦ ᑕᒪᑐᒧᖓ ᓄᓇᕗᒥ ᑲᑎᒪᖃᑎᒌᖃᑦᑕᕐᑐᓄᑦ ᑕᒪᑐᒧᖓ 
ᐊᔪᕐᓴᓗᐊᖃᑦᑕᕐᓂᖅ ᑕᒪᓐᓇ ᓄᖅᑲᐅᒥᖁᑦᓗᒍ ᐊᒻᒪ ᑖᓐᓇ ᐊᑐᓕᕐᑎᑕᐅᓗᓂ ᒪᑭᒪᓂᖅ 
ᐸᕐᓇᑕᐅᓯᒪᔪᖅ ᐊᒻᒪ ᑕᑦᓕᒪᓄᑦ ᐊᕐᕌᒍᓄᑦ ᑕᒪᓐᓇ ᐊᐅᓚᑕᐅᓂᐊᕐᑐᖅ 
ᐊᔪᕐᓴᓗᐊᖃᑕᕐᓂᕐᒧᑦ ᓄᖅᑲᐅᒥᔪᑎᒋᔭᐅᓇᓱᐊᕐᑐᖅ ᐸᕐᓇᑕᐅᓯᒪᔪᖅ ᒪᓕᒃᑕᓗᓂ 
ᓈᓴᐅᑎᓕᒃ 32 ᒪᓕᒃᓗᒍ ᓄᓇᕗᒥ ᓄᓇᑖᕐᓂᒃᑯᑦ ᐊᖏᐅᑎᖓᓂ.  

ᑕᒪᓐᓇ ᓴᖅᑭᑕᐅᓂᖓ ᑖᑦᓱᒪ ᒪᑭᒪᓂᖅ ᐸᕐᓇᑕᐅᓯᒪᔪᖅ 
3. (1). ᑖᓐᓇ ᒥᓂᔅᑕᖓ ᐊᑐᐃᓐᓇᕈᐃᖃᑕᕐᕆᐊᓕᒃ ᑖᑦᓱᒥᖓ ᒪᑭᒪᓂᖅ 
ᐸᕐᓇᑕᐅᓯᒪᔪᒥᒃ ᑕᐃᔭᐅᔪᒥᒃ ᖃᕆᑕᐅᔭᖏᑎᒍᑦ ᒐᕙᒪᖓᑕ ᖃᕆᑕᐅᔭᖏᑎᒍᑦ 
ᐃᑭᐊᕿᕕᐊᑎᒍᑦ.    
 
ᑕᒪᓐᓇ ᓴᖅᑭᓯᓂᖅ ᑕᑦᓕᒪᓄᑦ ᐊᕐᕌᒍᒧᑦ ᐃᓕᖓᔭᕆᐊᓕᒃ ᐊᔪᕐᓴᓗᐊᖃᑦᑕᕐᓂᕐᒧᑦ 
ᓄᖅᑲᐅᒥᑦᔪᑕᐅᓇᓱᐊᕐᑐᖅ ᐸᕐᓇᑕᐅᓯᒪᔪᖅ  
 (2) ᑖᓐᓇ ᒥᓂᔅᑕ ᐋᖅᑭᓱᐃᔭᕆᐊᓕᒃ ᑕᑦᓕᒪᓄᑦ ᐊᕐᕌᒍᓄᑦ ᐊᔪᕐᓴᓗᐊᖃᑦᑕᕐᓂᕐᒧᑦ 
ᓄᖅᑲᐅᒥᑦᔪᑕᐅᓇᓱᐊᕐᑐᖅ ᐸᕐᓇᑕᐅᓯᒪᔪᖅ ᐊᑐᐃᓇᕈᕐᑎᑦᓗᓂᐅᒃ ᐃᑭᐊᕿᕕᖓᒍᑦ ᓄᓇᕗᑦ 
ᒐᕙᒪᖓᑕ ᑖᒃᑯᓄᖓ ᑲᑎᒪᖃᑎᒌᖃᑦᑕᕐᑐᓄᑦ ᑐᓂᓯᒪᓕᑐᐊᕈᓂᐅᒃ.  
  
ᑐᒃᓯᕋᕐᑕᐅᐸᑦ ᐅᑐᐃᓐᓇᕈᕐᑕᐅᔭᕆᐊᓕᒃ  
 (3) ᑖᓐᓇ ᒥᓂᔅᑕ ᐊᑦᔨᖏᓐᓂᒃ ᑐᓂᓯᔭᕆᐊᓕᒃ ᑕᑦᓱᒪ ᑖᓐᓇ ᒪᑭᒪᓂᖅ 
ᐸᕐᓇᑕᐅᓯᒪᔪᖅ ᐊᒻᒪ ᑕᑦᓕᒪᓄᑦ ᐊᕐᕌᒍᓄᑦ ᑖᓐᓇ ᐸᕐᓇᑕᐅᓯᒪᔪᖅ ᒪᓕᒃᑕᐅᓂᐊᕐᑐᖅ, 
ᐊᑐᐃᓐᓇᐅᓕᑐᐊᕐᐸᑦ, ᑭᓇᑐᐃᓐᓇᕐᒧᑦᓗ ᑐᒃᓯᕋᕐᑐᒧᑦ ᑐᓂᓯᔭᕆᐊᓕᒃ.  
 
 

ᓄᓇᕗᒥ ᑲᑎᒪᔪᑕᐅᖃᑕᕐᑐᖅ ᐊᔪᕐᓴᓗᐊᖃᑦᑕᕐᓂᖅ ᓄᖅᑲᐅᒥᖁᑦᓗᒍ  
 
ᒥᓂᔅᑕ  
4. ᑖᓐᓇ ᒥᓂᔅᑕ ᓯᕗᑦᓕᕐᐹᖑᓗᓂ ᑭᒐᕐᑐᐃᔨᐅᓂᐊᕐᐳᖅ ᒐᕙᒪᖓᓂᒃ ᓄᓇᕗᑦ 
ᑖᒃᑯᓇᓂ ᑲᑎᒪᖃᑕᕐᑐᓂ.  
 
ᓯᕗᓕᕐᑎ ᐊᒻᒪ ᑖᓐᓇ ᒥᓂᔅᑕ ᐃᓚᐅᖃᑕᕆᐊᓖᒃ  
5. (1) ᓯᕗᓕᕐᑎ ᐊᒻᒪ ᑖᓐᓇ ᒥᓂᔅᑕ ᐃᓚᐅᖃᑕᖃᑦᑕᕆᐊᖃᕐᐴᒃ 
ᑲᑎᒪᓂᖃᓕᑐᐊᕋᐃᒃᐸᑕ ᑖᒃᑯᐊ ᐊᖏᖃᑎᒌᒐᓱᐊᕐᓂᒃᑯᑦ ᑲᑎᒪᖃᑕᕐᓂᐊᕐᑐᑦ.  
 
ᐱᓕᕆᖃᑎᒌᑦᓯᐊᕆᐊᓖᑦ ᐊᒻᒪ ᐃᓚᒌᑦᑐᑦᓯᐊᒥᒃ ᐱᓕᕆᖃᑎᒌᒋᐊᓖᑦ  
 (2) ᑖᓐᓇ ᓯᕗᓕᕐᑎ ᐊᒻᒪ ᒥᓂᔅᑕ ᖃᐅᒪᑎᑦᓯᐊᕆᐊᓖᑦ 
ᐱᓕᕆᖃᑎᒌᑦᓯᐊᕆᐊᖃᕐᓂᕐᒥᒃ ᐊᒻᒪ ᐃᓚᒌᑦᓯᐊᕐᓂᖅ ᐊᑐᕐᑕᐅᑦᓯᐊᖃᑕᖁᓪᓗᒍ 
ᑲᑎᒪᓂᖃᕐᑎᑦᓗᒍᑦ ᑕᒪᓐᓇ ᐊᔪᕐᓴᓗᐊᕐᓂᐅᖃᑕᕐᑐᖅ ᓄᖅᑲᐅᒥᑎᑕᐅᓇᓱᐊᕐᑎᑦᓗᒍ 
ᑖᒃᑯᓂᖓ ᐃᓚᐅᔪᓕᒫᓂᒃ ᑲᑎᒪᔪᓂ, ᐃᑲᔪᕐᑐᐃᑦᓯᐊᕐᑐᐃᓐᓇᐅᓗᑎᒃ ᑖᑦᓱᒥᖓ 
ᑲᑎᒪᓂᐅᖃᑕᕐᑐᒥᒃ, ᑕᒪᒃᑯᐊᓗ ᑲᑎᒪᖃᑕᐅᔪᓕᒫᑦ ᐅᐱᒋᖃᑎᒌᑦᓯᐊᖃᑕᕆᐊᓖᑦ 
ᐃᓱᒪᒋᓗᒋᑦ ᑕᒪᒃᑯᐊ ᑭᓱᒧᑦ ᐱᔪᑦᔪᑎᖃᕆᐊᖏᑦ ᐃᒃᐱᒋᑦᓯᐊᕐᓗᒋᑦ, ᐱᔪᓐᓇᕐᓂᐅᔪᑦ, 
ᓯᕗᑦᓕᐅᔭᐅᔭᕆᐊᓖᑦ ᐊᒻᒪ ᐱᔪᓐᓇᕐᓂᐅᔪᑦ.  
 
ᐃᑲᔪᕐᑐᐃᓚᕆᖃᑕᐅᓂᐊᕐᑐᖅ ᐱᑦᔪᑎᒋᑦᓗᒍ  
 (3) ᑖᓐᓇ ᒥᓂᔅᑕᐅᔪᖅ ᑎᒃᑯᐊᕐᓯᔪᓐᓇᕐᐳᖅ ᓇᑦᓕᐊᓂᑐᐃᓐᓇᖅ ᐃᖅᑲᓇᐃᔭᕐᑎᒥᒃ 
ᑖᓐᓇ ᐃᑲᔪᕐᑐᐃᑦᓚᕆᖃᑕᕐᓂᐊᕐᑐᒥᒃ ᐃᓚᐅᑎᒃᓯᖃᑕᕈᓐᓇᕐᓗᓂ ᑲᑎᒪᓂᕆᖃᑕᕐᑕᖏᓐᓄᑦ.  

ᒐᕙᒪᒃᑯᓂᖔᕐᑐᑦ  
 (4) ᑖᓐᓇ ᒥᓂᔅᑕᐅᔪᖅ ᑎᒃᑯᐊᕐᓯᔪᓐᓇᕐᐳᖅ ᐊᑕᐅᓯᕐᒥᒃ ᐅᕙᓪᓘᓐᓃᑦ 
ᐊᑕᐅᓯᐅᖏᑦᑐᒥᒃ ᑭᒐᕐᑐᐃᓂᐊᕐᑐᒥᒃ ᒐᕙᒪᒃᑯᓐᓂᒃ  
  (a) ᐊᑐᐃᓇᐅᑎᑦᓯᓯᐊᕐᓗᑎᒃ ᐊᐅᓚᑦᓯᓂᐊᕐᑐᓂᒃ ᐊᒻᒪ 
ᖃᐅᔨᓴᕐᑎᐅᖃᑕᕐᓂᐊᑐᓂᒃ ᑕᕙᓂ ᑲᑎᒪᓂᐅᖃᑕᕐᓂᐊᕐᑐᒥ; ᐊᒻᒪ  

(b) ᐃᓚᐅᖃᑕᓗᑎᒃ ᑭᒐᕐᑐᐃᓗᑎᒃ ᒐᕙᒪᖓᓂᒃ ᓄᓇᕗᑦ 
ᐃᓚᐅᓯᐊᕈᓐᓇᕐᑐᓂᒃᓗ ᐊᓯᖏᓐᓄᑦ ᑲᑎᒪᖃᑕᐅᓂᐊᕐᑐᓄᑦ ᑕᕙᓂ 
ᑲᑎᒪᖃᑕᕐᑎᑦᓗᒋᑦ ᑲᑎᒪᔨᕋᓛᓂ ᐊᑦᔨᒌᖏᑦᑐᓂ ᐊᒻᒪ 
ᐱᓕᕆᖃᑦᑎᒌᒃᓂᐊᕐᑐᓂᒃ ᐋᖅᑭᒃᑕᐅᓯᒪᔪᓂᒃ ᑖᒃᑯᓄᖓ 
ᑲᑎᒪᖃᑕᕐᑐᓄᑦ.  

 
ᐃᓚᐅᖃᑕᕆᐊᖃᕐᓂᖅ  
 (5) ᑕᓐᓇ ᓯᕗᓕᕐᑎ ᐅᕙᓪᓘᓐᓃᑦ ᑖᓐᓇ ᒥᓂᔅᑕ ᑎᓕᓯᔪᐅᖃᑕᕐᕈᓐᓇᕐᒥᔫᒃ 
ᑭᒐᕐᑐᐃᓂᐊᕐᑐᒥᒃ ᒐᕙᒪᖓᓂᒃ ᓄᓇᕗᑦ ᐃᓚᒋᔭᐅᓂᐊᕐᓗᑎᒃ ᑲᑎᒪᖃᑕᐅᓗᑎᒃ ᑖᒃᑯᐊ 
ᑲᑎᒪᓕᕋᐃᒃᐸᑕ.  
 

ᐱᓕᕆᖃᑎᒌᒃᓂᖅ ᐊᔪᕐᓴᓗᐊᖃᑦᑕᕐᓂᖅ ᓄᖅᑲᐅᒥᖁᑦᓗᒍ  
 

 
ᐊᔪᕐᓴᓗᐊᕐᓂᐅᖃᑦᑕᕐᑑᑉ ᒪᓕᒃᓂᐊᕐᑕᖓ ᐸᕐᓇᑕᐅᓯᒪᔪᑦ  
6. ᑖᓐᓇ ᒥᓂᔅᑕ ᐱᓕᕆᖃᑎᖃᕐᓗᓂ ᑲᑎᒪᖃᑕᐅᖃᑦᑕᕐᑐᓂᒃ ᑲᑎᒪᖃᑎᒌᒃᑎᑦᓗᒍᑦ 
ᑭᒃᑯᓕᒪᑦᓗ ᐃᓚᐅᔪᓐᓇᕐᓱᑎᒃ ᐋᖅᑭᓱᐃᕙᑦᓕᐊᓕᕐᑎᑦᓗᒍᑦ ᑕᑦᓕᒪᓄᑦ ᐊᕐᕌᖑᓄᑦ ᑕᒪᓐᓇ 
ᐊᐅᓚᑕᐅᓂᐊᕐᑐᖅ ᐊᔪᕐᓴᓗᐊᕐᓂᐅᖃᑕᕐᑐᖅ ᓄᖅᑲᐅᒥᖁᓪᓗᒍ.  
 
ᑐᑭᖓ ᐊᔪᕐᓴᓗᐊᖃᑕᕐᓂᐅᑉ  
7. (1) ᐃᓚᒋᔭᐅᓗᓂ ᑕᑦᓕᒪᓄᑦ ᐊᕐᕌᒍᓄᑦ ᐊᔪᕐᓴᓗᐊᕐᓂᐅᖃᑦᑕᕐᑑᑉ 
ᓄᖅᑲᐅᒥᑎᑕᐅᓂᖓ ᐸᕐᓇᑕᐅᑦᓗᓂ, ᑖᓐᓇ ᒥᓂᔅᑕ ᐋᖅᑭᓯᓇᔭᕐᑐᖅ, ᑕᒪᒃᑯᐊ 
ᑲᑎᒪᖃᑕᐅᖃᑕᕐᑐᓕᒫᑦ ᐃᓚᖏᓗᓂᒋᑦ ᑲᑎᒪᓕᕋᐃᒃᐸᑕ, ᑕᒪᑐᒥ ᑐᑭᒋᔭᖓᓂ 
ᐊᔪᕐᓴᓗᐊᖃᑕᕐᓂᐅᑉ ᓄᓇᕗᒥ ᐋᖅᑭᒃᓯᓇᓱᐊᕐᓗᑎᒃ.  
 
ᐱᕙᑦᓕᐊᔭᐅᓂᖓ  
 (2) ᑐᑭᖓ ᐊᔪᕐᓴᓗᐊᖃᑕᕐᓂᐅᑉ ᐃᒪᓐᓇᐃᑦᓴᕆᐊᓕᒃ  

(a) ᐋᖅᑭᓯᓗᑎᒃ ᑭᒃᑯᓕᒪᓂᒃ ᐃᑲᔪᕐᑎᖃᕈᓐᓇᕐᓗᑎᒃ 
ᐊᐅᓚᑕᐅᔪᓯᒃᓴᖓᓂᒃ;  

(b) ᐃᓚᑲᕐᑎᑦᓯᑦᓯᐊᕐᓗᑎᒃ ᖃᓄᖅ ᑮᓇᐅᔭᖃᕐᑎᑕᐅᓂᐊᕐᓂᖓᓂᒃ ᐊᒻᒪ 
ᓴᖏᓂᖃᑦᓯᐊᑎᓇᓱᐊᕐᓗᒍ ᐃᓄᐃᑦ ᐃᓕᖅᑯᓯᖏᑦ 
ᐃᓚᒋᔭᐅᑦᓯᐊᕐᓗᑎᒃ ᐊᒻᒪ ᐃᓱᒪᓕᐅᕈᑕᐅᔪᖃᕆᐊᖃᓕᕋᐃᒃᐸᑦ 
ᐃᓚᒋᔭᐅᑎᑕᐅᑦᓯᐊᕐᓗᓂ ᓇᖕᒥᓂᖅ ᐊᐅᓚᑦᓯᐊᕈᓐᓇᕐᓂᕐᒧᑦ ᐊᒻᒪ 

ᐃᓄᐃᑦ ᐃᓕᖁᓯᖏᑦ ᐊᒻᒪ ᒪᑭᑕᑦᓯᐊᕆᐊᖃᓂᖏᑦ ᐃᓄᐃᑦ 
ᐃᓚᒋᔭᐅᑦᓯᐊᕐᓗᑎᒃ; ᐊᒻᒪ  

(c) ᐃᓚᒋᔭᐅᑦᓯᐊᕐᓗᓂ ᑮᓇᐅᔭᖃᕐᑎᑕᐅᔭᕆᐊᖃᕐᓂᖓ, 
ᐊᑐᐃᓐᓇᐅᑎᑕᐅᑦᓯᐊᕈᓐᓇᕐᓂᖏᑦ ᐊᒻᒪ ᐱᔪᓐᓇᐅᑎᖃᑦᓯᐊᕐᓗᑎᒃ 
ᐃᖕᒥᓂᒃ ᐊᐅᓚᑦᓯᓯᐊᕐᕈᓐᓇᕐᓂᕐᒧᑦ ᐊᒻᒪ ᐃᓅᓯᓕᕆᓂᖅ 
ᐃᓚᐅᑎᑕᐅᑦᓯᐊᕐᓗᓂ.  

 
ᐱᕙᑦᓕᐊᓂᖓ ᖃᐅᔨᓴᕐᑕᐅᖃᑕᕐᓗᓂ 
8. (1) ᑕᒪᓐᓇ ᐊᐅᓚᑕᐅᓂᐊᕐᑐᖅ ᐊᕌᒍᓄᑦ ᑕᑦᓕᒪᓄᑦ ᐊᔪᕐᓴᓗᐊᖃᑦᑕᕐᓂᖅ 
ᓄᖅᑲᐅᒥᖁᑦᓗᒍ ᐊᑐᕐᑕᐅᓂᐊᕐᑐᖅ ᐸᕐᓇᑕᐅᓯᒪᔪᖅ, ᑖᓐᓇ ᒥᓂᔅᑕ ᐋᖅᑭᓯᔭᕆᐊᓕᒃ, 
ᐱᓕᕆᖃᑎᖃᑦᓯᐊᕐᓗᓂ ᑖᒃᑯᓂᖓ ᑲᑎᒪᖃᑎᒋᕙᑦᑕᒥᓂᒃ, ᖃᐅᔨᓴᐅᑎᖃᑦᓯᐊᕐᓗᑎᒃ 
ᑕᒪᓐᓇ ᖃᐅᔨᓴᕐᑕᐅᖃᑕᕐᓗᓂ ᖃᓄᖅ ᐱᕙᑦᓕᐊᑎᒋᒃᒪᖔᑦ ᓄᖅᑲᐅᒥᕙᑦᓕᐊᒪᖔᕐᓗ 
ᑕᒪᓐᓇ ᐊᔪᕐᓴᓗᐊᕐᓂᐅᖃᑕᕐᑐᖅ.  
 
ᖃᐅᔨᓴᕐᑕᐅᓂᖓ  
 (2) ᑕᓐᓇ ᒥᓂᔅᑕ ᖃᐅᔨᓴᑦᓯᐊᖃᑕᕐᕆᐊᓕᒃ ᑕᒪᒃᑯᐊ ᑮᓇᐅᔭᖏᑦ 
ᓇᒻᒪᑦᓯᐊᕋᓗᐊᕐᒪᖔᑕ, ᐊᐅᓚᓐᓂᐊᕐᑕᖏᑦ, ᐊᑐᐊᒐᖏᑦ ᐊᒻᒪ ᓄᓇᕗᑦ ᒐᕙᒪᖓᓄᑦ 
ᒪᓕᒃᑕᐅᔭᕆᐊᓖᑦ ᒪᓕᒃᑕᐅᑦᓯᐊᕐᓗᑎᒃ.  

(a) ᒪᓕᑦᓯᐊᕆᐊᖃᕐᑐᑦ ᑖᑦᓱᒥᖓ ᒪᑭᒪᓂᖅ ᐸᕐᓇᑕᐅᓯᒪᔪᒥᒃ ᐊᒻᒪ 
ᑖᓐᓇ ᑕᑦᓕᒪᓄᑦ ᐊᕐᕌᒎᓄᑦ ᐊᔪᕐᓴᓗᐊᕐᓂᐅᖃᑕᕐᑑᑉ 
ᓄᖅᑲᐅᒥᕙᑦᓕᐊᔪᑎᒋᓂᐊᕐᑕᖓᓄᑦ; ᐊᒻᒪ  

(b) ᐃᑭᔪᕐᓂᖃᕋᓗᐊᕐᒪᖔᖅᓗ ᑕᒪᑐᒥᖓ ᐊᔪᕐᓴᓗᐊᕐᓂᐅᖃᑕᕐᑐᒥᒃ 
ᒪᓕᒃᑕᐅᓗᑎᒃ ᑖᒃᑯᐊ ᖃᐅᔨᓴᕈᑕᐅᖃᑕᕐᓂᐊᕐᑐᑦ 
ᐋᖅᑭᒃᑕᐅᔭᕆᐊᓖᑦ ᐃᓚᑲᓐᓂᖓᓂ (1).    

 
 

ᐊᔪᕐᓴᓗᐊᕐᓂᐅᖃᑦᑕᕐᑑᑉ ᓄᖅᑲᐅᒥᑎᑕᐅᓇᓱᐊᕐᓂᖏᓐᓄᑦ ᑮᓇᐅᔭᖁᑎᖏᑦ  
 
ᐊᔪᕐᓴᓗᐊᕐᓂᐅᖃᑦᑕᕐᑑᑉ ᓄᖅᑲᐅᒥᑎᑕᐅᓇᓱᐊᕐᓂᖏᓐᓄᑦ ᑮᓇᐅᔭᖁᑎᖏᑦ  
9. (1) ᐊᔪᕐᓴᓗᐊᕐᓂᐅᖃᑦᑕᕐᑑᑉ ᓄᖅᑲᐅᒥᑎᑕᐅᓇᓱᐊᕐᓂᖏᓐᓄᑦ ᑮᓇᐅᔭᖁᑎᖏᑦ 
ᐋᖅᑭᒃᑕᐅᓯᒪᕗᖅ ᑖᓐᓇ ᐊᑦᔨᐅᖏᓐᓂᕐᓴᐅᔪᒃᑯᑦ ᑮᓇᐅᔭᖃᕐᑎᑕᐅᓗᓂ ᑕᕙᖓᑦ ᒐᕙᒪᒃᑯᑦ 
ᑮᓇᐅᔭᓂᒃ ᐸᐸᑦᑎᕕᖓᓂᒃ ᐱᔭᐊᖃᑕᕐᑐᓂᒃ.  
 
ᐱᑦᔪᑎᒋᔭᖏᑦ  

(2) ᑕᒪᒃᑯᐊ ᐱᖁᑎᒋᔭᖏᑦ ᐸᐸᑦᑎᕕᖓᓃᑦᑐᑦ ᒪᑯᓄᖓ ᐊᕐᑕᐅᔭᕆᐊᓖᑦ:  
(a) ᑕᒪᓐᓇ ᑲᑐᑦᔨᖃᑎᒌᒃᓂᒃᑯᑦ ᐊᐅᓚᑕᐅᔪᖅ ᑕᒪᑐᒪ 

ᐊᑐᓕᕐᑎᑕᐅᕙᑦᓕᐊᓂᖓ ᑖᓐᓇ ᒪᑭᒪᓂᕐᒧᑦ ᐸᕐᓇᑕᐅᔪᖅ ᐊᒻᒪ 
ᑕᑦᓕᒪᓄᑦ ᐊᕐᕌᒍᓄᑦ ᐊᔪᕐᓴᕐᓂᐅᖃᑕᕐᑐᒥᒃ ᓄᖅᑲᐸᑦᓕᐊᑎᑦᓯᓂᖅ 
ᐊᑐᕐᓂᐊᕐᑕᖏᓐᓄᑦ ᐸᕐᓇᑕᐅᔪᖅ; ᐊᒻᒪ  

(b) ᑕᒪᓐᓇ ᐃᑲᔪᕐᑐᕐᑕᐅᑦᓯᐊᕐᑐᖅ ᓄᓇᓕᐅᔪᓄᑦ ᐊᒻᒪ ᐊᑐᕋᒪᔭᖏᑦ 
ᐃᒃᐱᒋᔭᐅᑦᓯᐊᕐᑐᑦ ᓄᓇᓕᒃᓂ ᑲᑐᑦᔨᖃᑎᒌᖑᔪᓄᑦ ᑕᒪᓐᓇ 
ᐊᔪᓴᓗᐊᕐᓂᐅᖃᑕᕐᑐᖅ ᓄᖅᑲᐅᒥᖁᑦᓗᒍ ᑕᒪᓐᓇ ᐊᑐᕐᓗᒍ ᑕᓐᓇ 
ᒪᑭᒪᓂᖅ ᐸᕐᓇᑕᐅᔪᖅ ᐊᒻᒪ ᑕᑦᓕᒪᓄᑦ ᐊᕐᕌᒍᓄᑦ ᒪᓕᒃᑕᐅᓗᓂ 
ᐊᔪᓴᓗᐊᕐᓂᐅᖃᑕᕐᑐᖅ ᓄᖅᑲᐅᒥᔪᓐᓇᖁᓪᓗᒍ.  

 
ᑮᓇᐅᔭᖏᑕ ᖃᓄᐃᓴᕆᐊᖃᕐᓂᖏᑦ  
 (3) ᐅᑯᐊ ᑕᕙ ᐃᓕᔭᐅᖃᑕᕐᓂᐊᕐᑐᑦ ᐸᐸᑦᑎᕕᖓᓄᑦ ᑮᓇᐅᔭᓂᒃ:  

 ᑐᓂᕈᑕᐅᑐᐃᓐᓇᕐᑐᑦ, ᐊᐃᑑᑕᐅᑐᐃᓐᓇᖃᑕᕐᑐᑦ ᐊᒻᒪ ᐃᓘᓐᓇᑎᒃ 
ᐊᑭᓕᕐᑕᐅᔪᓕᒫᑦ ᑕᕗᖓ ᐃᓕᔭᐅᖃᑕᕆᐊᖃᕐᑐᑦ; ᑮᓇᐅᔭᐃᑦ 
ᐸᐸᑦᑎᕕᖓᓐᓅᕆᐊᖃᕐᑐᑦ.  

 
ᖃᓄᐃᑑᔪᓐᓇᕐᓂᖏᑦ ᑐᓂᕈᓯᐊᖑᔪᑦ  
 (4) ᑖᓐᓇ ᒥᓂᔅᑕ ᐃᒪᓇᐃᓕᐅᕈᓐᓇᕐᐳᖅ  

(a) ᐊᖏᕈᓐᓇᕐᑐᖅ ᑐᓂᕈᓯᐊᕐᑕᐅᔪᒪᒍᓂ, ᐊᐃᑦᑐᕐᑕᐅᑐᐃᓐᓇᕐᓗᓂ 
ᐅᕙᓪᓘᓐᓃᑦ ᐊᑭᓕᕐᑕᐅᒍᒪᒃᐸᑦ ᐃᓱᓕᕕᖃᕐᑐᓂᑦ ᑭᓲᓂᖏᑦᓗ 
ᒪᓕᒐᖃᕆᐊᖃᕐᒪᖔᑕ ᐋᖅᑭᒃᑕᐅᓯᒪᓗᑎᒃ, ᐃᓱᒪᒋᔭᖓ ᒥᔅᑕᐅᑉ  

(b) ᐊᖏᖃᑦᑕᕆᐊᖃᖏᑦᑐᑦ ᑐᓂᐅᖃᐅᑕᐅᔪᓂᒃ, ᑐᓂᖁᓯᐊᓂᒃ 
ᐅᕙᓪᓘᓐᓃᑦ ᐊᑭᓕᕐᑕᐅᔪᓯᐊᒥᒃ.  

 
ᒪᓕᒃᑕᐅᔭᕆᐊᓖᑦ ᐋᖅᑭᓯᒪᓂᖏᑦ  
 (5) ᑕᓐᓇ ᒥᓂᔅᑕ ᐊᖏᖅᐸᑦ ᑐᓂᕈᓯᐊᖑᔪᓂᒃ, ᑐᓂᖁᓯᐊᓂᒃ ᐅᕙᓐᓘᓐᓃᑦ 
ᐊᑭᓕᕐᑕᐅᓂᕐᒥᒃ ᑕᒪᒃᑯᓂᖓ ᒪᓕᒐᒃᓴᖃᕐᑎᑕᐅᔪᓕᒫᓂᒃ, ᑖᓐᓇ ᒥᓂᔅᑕ 
ᒪᓕᖃᑕᐅᑦᓯᐊᕆᐊᖃᕐᑐᖅ ᑕᒪᒃᑯᓂᖓ ᑭᓱᑐᐃᓐᓇᕐᓂᒃ ᒪᓕᒐᒃᓴᖃᕐᑎᑕᐅᔪᓂᒃ.  
 
ᐱᔭᒃᓴᖃᕐᑎᑕᐅᔪᖅ ᑲᒪᒋᔭᖃᕆᖃᕐᓂᕐᒥᒃ  

(6) ᑖᓐᓇ ᒥᓂᔅᑕ ᑭᓇᑐᐃᓐᓇᕐᒥᒃ ᑎᓕᓯᔪᓐᓇᕐᑐᖅ ᐃᑲᔪᕐᓂᐊᕐᑐᒥᒃ ᑖᑦᓱᒥᖓ 
ᒥᓂᔅᑕᐅᔪᒥᒃ ᐊᐅᓚᑦᓯᓂᐊᕐᑎᑦᓗᒍ ᑮᓇᐅᔭᖁᑎᒋᓐᓂᒃ.  
 
ᐱᕈᕐᓴᐃᓂᖅ ᑮᓇᐅᔭᓂᒃ  

(7) ᑖᓐᓇ ᒥᓂᔅᑕ ᐱᕈᓴᐃᖃᑕᕆᐊᓕᒃ ᑮᓇᐅᔭᖁᑎᒥᒃ ᑕᕙᓂ ᑮᓇᐅᔭᓄᑦ 
ᐸᐸᑦᑎᕕᐅᔪᒥ ᒪᓕᒃᓗᒍ ᐃᓚᖓ 57 ᑕᕙᓂ ᑮᓇᐅᔭᐃᑦ ᐊᐅᓚᑕᐅᔪᑎᖏᑦ ᐱᖁᔭᖓᓂ.  
 
ᐃᓚᒋᐊᕐᕈᑕᐅᖃᑕᕐᑐᑦ ᑮᓇᐅᔭᓕᐊᖑᔪᓄᑦ  

(8) ᐃᓚᒋᐊᕈᑕᐅᖃᑕᕐᑐᑦ ᑮᓇᐅᔭᓕᐊᖑᔪᓄᑦ ᑕᕙᖓᑦ ᐸᐸᑦᑎᕕᖓᓐᓃᖔᖃᑕᕐᑐᑦ 
ᐊᒻᒪ ᑕᕗᖓ ᐸᐸᑎᑦᕕᖓᓐᓄᑦ ᐃᓚᓕᐅᑎᑕᐅᔪᓐᓇᕐᓗᑎᒃ.  

ᐊᑭᓕᕐᑐᐃᕕᐅᔪᓐᓇᕐᑐᖅ  
(9) ᑖᓐᓇ ᒥᓂᔅᑕᖓ ᐃᒪᐃᓕᐅᕈᓐᓇᕐᑐᖅ, ᐊᑐᓕᕐᑕᐅᖁᔭᐅᔪᑦ ᒪᓕᒃᓗᒋᑦ 

ᑲᑎᒪᖃᑕᕐᑐᓄᑦ, ᐊᑭᓕᕐᑐᐃᖃᑦᑕᕈᓐᓇᕐᐳᖅ ᑖᕙᖓ ᐸᐸᑎᕕᒃᐅᔪᒥᒃ ᑮᓇᐅᔭᓄᑦ ᑖᓐᓇ 
ᒪᓕᒃᓗᒍ ᐃᓚᑲᓐᓂᖓᓃᑐᖅ (2).  
 
ᐊᑭᓕᒃᓴᖃᕆᐊᖃᖏᑐᖅ  
 (10) ᑖᓐᓇ ᑮᓇᐅᔭᓂᒃ ᐸᐸᑦᑎᕕᖓ ᐊᑭᓕᓴᖃᕆᐊᖃᖏᑦᑐᖅ.  
 
ᐊᕐᕌᒍᖏᑦ ᑮᓇᐅᔭᓕᕆᓂᕐᒧᑦ  
 (11) ᐊᕐᕌᒍᒋᓂᐊᕐᑕᖓ ᑕᒪᓐᓇ ᐸᐸᑦᑎᕕᖓᑕ ᑮᓇᐅᔭᖏᓐᓄᑦ 
ᐊᑦᔨᒋᑐᐃᓐᓇᕐᓂᐊᕐᑕᖓ ᒐᕙᒪᖓᑕ ᓄᓇᕗᑦ.  
 
ᑮᓇᐅᔭᐃᖏᑦ 
 (12) ᑖᓐᓇ ᒥᓂᔅᑕ ᑲᒪᒋᔭᖃᑦᓯᐊᕆᐊᓕᒃ ᑕᒪᓐᓇ ᐱᔭᕇᕐᓯᒪᑦᓯᐊᕐᓗᓂ ᐊᒻᒪ 
ᑕᐃᒫᑦᓯᐊᖅ ᑮᓇᐅᔭᖏᑦ ᐋᖅᑭᒃᑕᐅᖃᑕᕐᓗᑎᒃ ᐊᓯᐊᑎᒎᕐᑐᒥᒃᓗ ᑮᓇᐅᔭᖏᑦ 
ᑲᒪᒋᔭᐅᖃᑕᕐᓗᑎᒃ ᐊᕐᕌᒍᐃᑦ ᐃᓗᐊᓐᓂ  ᑕᒪᓐᓇ ᐊᐅᓚᑕᐅᑎᑦᓗᒍ.  
 
ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔪᑎᖏᓐᓂ ᐱᖁᔭᖓ  
 (13) ᐃᓚᑲᓐᓂᖏᒃ 96 ᐊᒻᒪ 100 ᑕᕙᓂ ᑮᓇᐅᔭᐃᑦ ᐊᐅᓚᑕᐅᔪᑎᖏᑕ 
ᐱᖁᔭᖓᓂ ᐃᓕᖓᓂᖃᕐᐳᑦ ᑖᑦᓱᒧᖓ ᑕᒪᓐᓇ ᐊᔪᕐᓴᓗᐊᕐᓂᐅᖃᑕᕐᑐᖅ ᓄᖅᑲᐅᒥᖁᑦᓗᒍ 
ᑮᓇᐅᔭᓂᒃ ᐸᐸᑦᑎᕕᖓᓄᑦ ᑭᒃᑯᓕᒫᓄᑦ ᑕᒪᓐᓇ ᐊᑕᓂᖃᕐᓗᓂ. 
 
   ᑐᓂᐅᖃᐅᑕᐅᕙᑦᓕᐊᔪᑦ ᐊᒻᒪ ᐃᑲᔫᑕᐅᔪᒃᓴᐃᑦ  
 
ᑐᓂᐅᖃᑕᐅᕙᑦᓕᐊᔪᑦ ᐊᒻᒪ ᐃᖃᔫᑕᐃᔪᒃᓴᐃᑦ   
10. ᑖᓐᓇ ᒥᓂᔅᑕ ᑐᓂᓯᖃᑕᕐᕈᓐᓇᕐᐳᖅ ᑐᓂᐅᖃᐅᑕᐅᕙᑦᓕᐊᔪᑦ ᒪᓕᒃᓗᒍ ᐃᓚᑲᓐᓂᖓᓂ 
9(2).  
 

 
ᑐᓴᒐᒃᓴᓕᐊᖑᓯᒪᔪᑦ  

 
ᐊᕐᕌᒍᑕᒫᑦ ᑐᓴᒐᒃᓴᓕᐊᖑᖃᑕᕐᑐᑦ  
11. (1) ᑖᓐᓇ ᒥᓂᔅᑕ ᑐᓂᓯᖃᑕᕆᐊᖃᕐᑐᖅ ᐅᓂᑳᓕᐊᕆᓯᒪᔪᒥᒃ ᒪᓕᒐᓕᐅᕐᕕᒃᒧᑦ 
ᐅᑯᓄᖓ ᐃᓗᓕᖃᕐᑐᒥᒃ  

(a) ᓇᐃᓈᕐᓯᒪᓗᒍ ᑖᒃᑯᐊ ᓄᓇᕗᒥ ᒐᕙᒪᒃᑯᑦ 
ᐃᓚᐅᑦᓯᐊᖃᑕᕐᕆᐊᖃᕐᑐᑦ ᐅᓂᒃᑳᖃᖃᑦᑕᕐᓗᑎᒃ ᐱᓕᕆᐊᒥᓂᒃ;  

(b) ᖃᓄᐃᑑᓂᖓ ᑮᓇᐅᔭᖏᑦ ᑮᓇᐅᔭᕆᓂᐊᕐᑕᖏᓐᓂᒃ ᐊᒻᒪ 
ᒐᕙᒪᒃᑯᓐᓄᑦ ᐊᐅᓚᑕᐅᓂᐊᕐᑐᓂᒃ, ᐊᑐᐊᒐᖏᑦ ᐊᒻᒪ ᖃᓄᖅ 
ᑕᒪᓐᓇ ᐊᐅᓚᑕᐅᓂᐊᒪᖔᑦ ᐊᔪᓴᓗᐊᕐᑕᐃᓕᒪᓂᕐᒧᑦ;  

(c) ᑕᒪᒃᑯᐊ ᐊᑐᕐᑕᐅᓗᑎᒃ ᑮᓇᐅᔭᖃᓂᕆᓂᐊᕐᑕᖏᑦ ᐊᒻᒪ ᒐᕙᒪᒃᑯᑦ 
ᑭᓲᓂᐊᕐᓂᕆᔭᖏᑦ, ᐊᑐᐊᒐᖏᑦ ᐊᒻᒪ ᓯᕗᒧᐊᒃᓴᑕᐅᓂᐊᕐᑐᑦ ᑕᒪᓐᓇ 
ᐊᔪᕐᓴᓗᐊᕐᓂᐅᖃᑕᕐᑐᖅ ᓄᖅᑲᕐᔫᒥᖁᓪᓗᒍ ᑕᒪᒃᑯᓇᖓ 
ᑲᑎᒪᖃᑕᕐᓂᒃᑯᑦ ᑲᑎᕐᓱᕐᑕᐅᓂᐊᕐᓗᑎᒃ;  

(d) ᑕᕙᓂ ᐊᔪᕐᓴᓗᐊᖃᑦᑕᕐᓂᖅ ᓄᖅᑲᐅᒥᖁᓪᓗᒍ ᑮᓇᐅᔭᓂᒃ 
ᐸᐸᑦᑎᕕᐊᓄᑦ ᐋᖅᑭᒃᑕᐅᓯᒪᔪᒥᒃ ᒪᓕᒃᓗᒍ ᐃᓚᖓᓂ 96 ᑕᕙᓂ 
ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᖓᓂ;   

(e) ᐅᓂᑳᕆᔭᐅᖃᑕᕐᓗᑎᒃ ᑐᓴᕐᑕᐅᑦᓯᐊᖁᓪᓗᒋᑦ ᑮᓇᐅᔭᖃᕐᑎᑕᐅᓗᑎᒃ 
ᑕᒪᕙᓂ ᐸᐸᑦᑎᕕᐅᓂᐊᕐᑐᒥ ᑮᓇᐅᔭᖏᓄᑦ ᐊᒻᒪ  

(f)  ᐅᖃᕐᓯᒪᓗᑎᒃ ᐱᓇᓱᐊᕐᑕᐅᔭᕆᐊᖃᕐᑐᓂ 
ᑮᓇᐅᔭᖃᕐᑎᑕᐅᔭᕆᐊᓕᒃᓂᒃ ᑐᓂᕈᑕᐅᖃᑕᕐᑐᓄᑦ ᐊᒻᒪ 
ᐃᑲᔫᑕᐅᖃᑕᕐᑐᑦᓗ ᑖᓐᓇ ᒪᓕᒃᓗᒍ ᐱᖁᔭᖅ.    

 
ᑲᑎᒪᖃᑕᕐᓂᒃᑯᑦ ᑐᓴᕈᓯᐊᖑᖃᑕᕐᑐᑦ  
 (2) ᑖᓐᓇ ᒥᓂᔅᑕ ᑐᓂᓯᖃᑕᕐᕆᐊᓕᒃ ᑐᓴᕈᓯᐊᓕᐊᕆᓯᒪᔭᒥᓂᒃ ᒪᓕᒐᓕᐅᕐᕕᒃᒧᑦ 
ᑕᒪᒃᑯᐊ ᑲᑎᒪᓂᕆᕙᒃᑕᓂ ᒪᓕᒃᓗᒋᑦ ᖃᓄᐃᑑᖃᑕᕆᐊᖏᑕ ᑕᒪᓐᓇᓗ 
ᐊᑐᓕᕐᑎᑕᐅᓯᐊᖁᓪᓗᒍ ᒪᑭᒪᓂᕐᒧᑦ ᐸᕐᓇᑕᐅᓯᒪᔪᖅ ᐅᕙᓪᓘᓐᓃᑦ ᐅᕙᓪᓘᓐᓃᑦ ᑕᑦᓕᒪᓄᑦ 
ᐊᕐᕌᒍᓄᑦ ᐊᑐᕐᑕᐅᓂᐊᕐᑐᑦ ᑕᒪᓐᓇ ᐊᔪᓴᕐᓂᐅᔪᖅ ᓄᖅᑲᐅᒥᖁᓪᓗᒍ ᒪᓕᒃᑕᐅᓂᐊᕐᑐᓂᒃ 
ᐅᑦᓗᐃᑦᓗ 7 ᐅᓪᓗᐃᑦ ᓄᖅᑲᓚᐅᕐᑎᓐᓇᒋᑦ ᓯᕗᓕᕐᒥᒃ ᑲᑎᒪᓂᕆᔭᖏᑦ ᒪᓕᒐᓕᐅᕐᑏᑦ 
ᑐᓴᕈᓯᐊᖑᓯᒪᔪᓂᒃ ᐱᓚᐅᓗᑎᒃ.  
 
ᑕᓕᒪᓄᑦ ᐊᕐᕌᒍᓄᑦ ᐊᐅᓚᑕᐅᓂᐊᕐᓂᕆᔭᖓ ᑕᒪᓐᓇ ᐊᔪᕐᓴᓗᐊᖃᑕᕐᓂᖅ 
ᐸᕐᓇᑕᐅᓯᒪᔪᓂᒃ ᒪᓕᒃᓗᑎᒃ  
 (3) ᑖᓐᓇ ᒥᓂᔅᑕ ᓴᖅᑭᓯᒋᐊᖃᕐᑐᖅ ᐊᑐᕐᑕᐅᓂᐊᕐᑐᓂᒃ ᑕᓕᒪᓄᑦ ᐊᕐᕌᒍᓄᑦ 
ᐊᔪᕐᓴᓗᐊᖃᑕᕐᓂᖅ ᐱᑦᔪᑎᒋᓗᒍ ᐸᕐᓇᑕᐅᓯᒪᔪᖅ ᒪᓕᒐᓕᐅᕐᕕᒃᒥ ᐃᓗᐊᓐ 7 ᐅᓪᓗᐃᑦ 
ᓄᖃᓚᐅᕐᑎᓐᓇᒋᑦ ᑖᒃᑯᐊ ᒪᓕᒐᓕᐅᕐᑏᑦ ᓯᕗᓕᕐᒥᒃ ᑲᑎᒪᓂᖃᓕᕐᑎᑦᓗᒍᑦ.  
 
 
 
 
 
 
 
 
 
  
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

